
	1                                   Føreord


Regionalt samarbeid om vurdering og kvalitetsutvikling.

Kommunane på Nordre-Sunnmøre samarbeidar om kompetanseutvikling. Skuleeigar sitt ansvar i samband med innføring av ny læreplan er sterkt understreka. Pr. dato har sju kommunar, Ålesund, Haram, Giske, Skodje, Sula, Stranda og Norddal gått saman i eit samarbeid om ekstern vurdering. To vurderarar frå kvar av kommunane utgjer vurderingsgruppa.

Føremålet er at vurderingsgruppa skal vera til hjelp i arbeidet med pedagogisk kvalitetsutvikling i skulen.

· Bidra til kvalitetsutvikling

· Utvikle vurderingskompetanse

· Ekstern hjelp i vurderingsarbeidet – vere eit ”auge utanfrå ”

· Knyte saman ”god praksis” i regionen

· Oppfylla kravet i Opplæringslova om kommunen sitt ansvar for å sjå til at skulane jamleg vurderer si eiga verksemd

Kven er vurderar ?

14 personar i regionen er medlemmer i vurderingsgruppa.  Dei har brei og variert pedagogisk bakgrunn. 2 frå gruppa (vurderingspar) gjennomfører vurdering på ein skule, og ingen vurderer skular i eigen kommune. 14 skular kan bli vurderte kvart år.
Kva gjer vurderarane ?

· Skulen vel eit fokusområde for vurdering - i samråd med skulefagleg ansvarleg i kommunen

· Vurderingsparet førebur sjølve vurderinga gjennom eit fyrste møte med skulen, utarbeiding av kriterium, metodeval og verkty tilpassa det oppdraget har fokus på.

· Sjølve vurderinga vert gjennomført.

Rapporten

Vurderingsgruppa skriv ein rapport om resultatet av vurderinga. Rapporten trekkjer fram verksemda sine sterke sider innanfor vurderingstemaet, og kva utfordringar skulen har.  Han gjev også informasjon om rammene for vurderinga – tidsbruk, metodeval, verkty m.m.

Vurderinga tek ikkje mål av seg til å gje eit fullstendig bilete av skulen, men eit bidrag til kva ein kan arbeida vidare med innan det fokusområdet som er vurdert.

Det er ynskje at dei reiskapar og metodar som har vorte nytta, kan overførast til det interne vurderingsarbeidet skulen årleg arbeider med.

	2                               Fakta om skulen


Flem skule ligg på Longva på Flemsøy/Skuløy i Haram kommune.
Skulen er i ei bygning som er kombinert skule og grendahus. 
Flem skule er ein fådelt skule med 49 elevar i skuleåret 2006/07. Skulen er i år fire-delt. (1.årstrinn, 2.+3.årstrinn, 4.+5.årstrinn og 6.+7.årstrinn) 
Etter fullført 7.årstrinn på Flem skule, går turen vidare til ungdomsskulen på Haramsøya.

Flem skule har i tillegg til rektor, 5 lærarar. Til saman utgjer dette 5,23 årsverk. Vi har to reinhaldarar i til saman 60 % stilling.
Skulen har skulefritidsordning med 26 elevar. 4 assistentar er tilknytta SFO i varierande stillingsstorleik. Inneverande år jobbar ingen av assistentane i skulen.
	3                              Vurderingstema


Skulen/kommunen har meldt inn følgjande vurderingsfokus:
Bruk av IKT i skulekvardagen ved Flem skule med vekt på digital kompetanse gjennom basisopplæring i IKT.
	4                   Kriterium/ Teikn på god praksis


Kriterium tyder her krav til kjenneteikn på god kvalitet. Dei fastsette kriterium er henta frå lov, regelverk, læreplanverk og skulen sine eigne planar.
Når vurderingsgruppa gjennomfører ei vurdering, vert kriterium samanlikna med den informasjon som er samla om temaet gjennom intervju og observasjon på skulen, i tillegg til dei dokument som skulen har lagt fram.

Kriterium  i denne rapporten er utforma av vurderingsgruppa, og godkjende av skulen.

	Skolen har ei felles pedagogisk  plattform 


	· Personalet har ei felles forståing av og er forplikta på det skulen har formulert om basisdugleiken i digital kompetanse i læringsarbeidet

· Skulen har ei felles oppfatning av at digital kompetanse er nyttig for elevane si læring

· Digital kompetanse er arbeidd inn i skulen sine målformuleringar og fagplanar

	Skulen har strukturar som gir gode rammer for det pedagogiske arbeidet med IKT


	· Rektor er dataansvarleg ved skulen

· Skulen har tilgjengelig utstyr og læremiddel for digitalt arbeid 

· Skulen har eit opplegg for systematisk opplæring i praktisk IKT-bruk

· Skulen har breibandstilknyting

· Lærarane samarbeider om læringsarbeidet

· Leiinga legg til rette for kollegalæring

· Elevsamtalar er vanlege

· Skulen får grei støtte og hjelp på IKT-området

	Skulen har eit sterkt fokus på læring


	· Arbeidsmåtar som nyttar/utnyttar digitale verkty er i dagleg bruk

· Vekeplanane/arbeidsplanane gir rom for at elevane nyttar/har tilgang til digitale ressursar

· Elevane kjenner til kva som kjenneteiknar god kvalitet i læringsarbeid og bruk av standardverkty (Word, Excel, Power Point mm)

· Elevane veit kva som kjenneteiknar god kvalitet på produkt laga med digitale verkty

· Prosessorienterte metodar er vanlege i læringsarbeidet

· Informasjonsinnhenting frå eit mangfald av kjelder er vanleg

· Skulen brukar digitale kanalar til kommunikasjon mellom elevane på skulen, mellom elevar og foreldre/føresette og mellom elevar og verda utanfor skulen.

· Kjeldevurdering/-kritikk er vanleg

· Korleis elevane lærer er sentralt tema på foreldremøte og -konferansar

· Elevane reflekterer over databruken i arbeid og fritid

· Elevane får utfordringar tilpassa deira digitale kompetanse

· Elevsamtalar tar utgangspunkt i læringsmåla

· Lærarane hjelper elevane aktivt til å finne betringspunkt

· Elevane sin bruk av IKT er sentralt tema på foreldremøte og –konferansar

· Elevane er aktive, trygge og reflekterte databrukarar

· Elevane nyttar pedagogisk programvare i læringa si

	Skulen har god kompetanse innan det digitale området
	· Det pedagogiske personalet er aktive og trygge databrukarar

· Lærarane nyttar digitale ressursar i førebuings- og etterarbeid

· Leiinga legg til rette for kompetanseutvikling

· Det pedagogiske personalet har tilgang til hjelp og støtte i arbeidet med digitale ressursar

· Det er vanleg å nytte digitale verkty og ressursar i læringsarbeidet


	5                      Deltakarar i vurderinga


I vurderingsarbeidet er det svært viktig å involvere dei partane som er sentrale primæraktørar i skulekvardagen.

Interne: Elevane, foreldra og det pedagogiske personalet ved skulen.

Eksterne: Vurderingsparet Torstein Olsen og Geir Henriksen. 

	6                                Tidsbruk


	Vurdering Flem skule arbeidsplan

	Dato
	Handlingar
	Tid

	v 9

	Utforming av framlegg til sentrale kriterium
	

	v 9
	Geir har sitt første møte med skulen og samtalar om kriterium og teikn på god praksis.

Skulen får kome med innspel.  
	

	v 10
	Kriterium og teikn på god praksis vert utarbeidd og sendt skulen for godkjenning.

Skulen melder attende godkjenning av kriterium og teikn på god praksis.  

Vurderingsparet utarbeider vidare framdrift Framlegg for plan for vurderingsveka er klar.
	

	V 11
	 Skulen sender ut innkalling til FAU møte.
	

	v 12
Måndag 19.03


	Oppstart i med rektor og tillitsvald.

Observasjon av 1.-3. klasse

Samtalar med elevar frå 3. klasse
Møte med FAU (rektor kallar inn).
	Kl 09.30

kl 18.00-20.00

	Tysdag 20.03


	Observasjon og samtale med elever i 3.-4.kl. 

Observasjon og samtale med elever i 5.-7.kl.
Møte med lærarkollegiet
	Kl 08.00

	Onsdag 21.03


	E-twinning

Samtale med rektor

Systematisering av informasjon.

Start på rapportskriving.
	Kl.09.00


	Torsdag 22.03
	Ferdiggjering av rapport. Utskrifter.

Kort presentasjon av rapporten for leiinga.

Presentasjon av rapporten på ettermiddag

for kollegiet
	Kl 12.15
kl 13.30 –

	v 13
Måndag 26.03
	Tilbakemelding på rapporten frå skulen.

Skulen vurderer vurderarane sin jobb.
Den endelege rapporten m/vedlegg sendast skulen. 
Kommunen får sin rapport
	I løpet av dagen


	7                                       Metodar


Tema og tid til rådvelde verkar inn på val av metode. Vanlege metodar er dokumentanalyse, spørjeskjema, individuelle – og gruppesamtalar, møte og observasjon.

I denne vurderinga er i hovudsak følgjande metodar nytta:

Dokumentanalyse

På første møtet med skulen og undervegs fekk vurderingsparet diverse relevante dokument.

Scoring av utviklingsområde

For å identifisere mogelege utviklingsområde har lærarane vurdert kriteria for god praksis og kvalitet etter kor godt dei fungerer på skulen og gitt dei verdi etter kor viktige dei er for ei god utvikling av skulen. I løpet av prosessen er dette materialet scora for å finne fram til skulen sitt mogelege utviklingsområde for temaet. Dessutan er materialet statistisk bearbeidd for å finne ut grad av vurderingssemje i kollegiet.

Prosessmetode/ møte med foreldra/lærarane

I møte med foreldra har det vore brukt ein enkel prosessmetode for å fokusere på foreldra si vurdering av skulen sine sterke/svake sider i høve vurderingstemaet, og å identifisere  utviklingspotensialet.

I møte med lærarane vart det også nytta ein prosessmetode. I tillegg vart lærarane intervjua.
Samtale /intervju

For å kunne gjere djupdykk i temaet, hadde vurderingsparet samtalar med elevgrupper og skuleleiinga. Det blei nytta samtaleguidar som vurderingsparet hadde utarbeidd med grunnlag i valde kriterium og kjenneteikn på god praksis. 

Observasjon

Vurderarane utførte systematisk observasjon av opplæringsarbeidet i grupper, klasser, trinn og overfor einskildelevar. Vurderingsparet nytta skjema for observasjonspunkt som verkty.
Vurdering

Vurderingsparet gjennomførte ei vurdering ved å spegle utsegna frå informantane, samt det som blei registrert under observasjonane, mot utarbeidde kriterium og kjenneteikn på god praksis. 
	8         Skulen sine sterke sider innan vurderingstemaet


Gjennom undersøking og intervju av det pedagogiske personalet har vi funne informasjon om desse sterke sidene:
· Dagleg bruk av IKT
· Kontakt med elevar og foreldre mellom anna gjennom skulen sine heimesider

· Kompetanseutvikling av lærarane
· Opplegg for systematisk opplæring i IKT-bruk

· Godt nivå på teknisk utstyr og programvare – samt teknisk støtte

Frå foreldrerepresentantane sine prioriteringar vil vi særleg nemne:
· Elevdeltaking i utforming/produksjon av skulen si heimeside  
· Informasjon via elektronisk post og heimesida
· Skulen sin fokus på IKT/databruk
· Datafadrar
Ut frå vårt samla materiale vil vi spesielt framheve:

· Skulen/kollegiet sitt ønskje/vilje til pedagogisk utvikling
· Den systematiske opplæringa i grunnleggjande IKT-bruk/ferdigheit

· Dyktige elevar som har tileigna seg grunnleggjande ferdigheiter

· Elevane får tilgang til mange ulike læringsarenaar – også integrert med IKT

Elles vil har vi observert/opplevd ein skule med læringsaktive elevar, ein god og roleg arbeidssituasjon og ein gjennomgåande god tone mellom elevar og lærarar.
	9    Skulen sine utviklingsområde innan vurderingtemaet


· Pedagogisk fundament

Ut ifrå informasjonsinnhentinga finn vi det godtgjort at skulen/kollegiet over tid har drøfta og funne fram til skulen sitt læringssyn og elevsyn. Vi finn imidlertid ikkje noko vesentleg nedfelt om dette. Utan slik skriftleggjering, kan det vere vanskeleg både å forplikte kollegiet, forplikte seg sjølve og å følgje opp det som skal vere skulen sin profil. 

· Pedagogisk plattform
Utviklinga av skulen er no kome til eit punkt der det vert både ønskjeleg og nødvendig å formulere skulen si pedagogiske plattform eksplisitt. Grunnleggjande digital kompetanse bør nedfellast både i den pedagogiske plattforma og i skulen sine fagplanar.
· Gjensidig forplikting

Som ein naturleg del av dette arbeidet, er det nødvendig at kollegiet forpliktar seg sterkt på det ein i fellesskap har formulert om skulen sitt læringsarbeid og profil.
· Fokus på læring
Den digitale kompetansen kan ikkje handsamast isolert, men ei god utvikling også på dette området er tvert imot avhengig av at heile læringssystemet utviklast. Gjennom vurderingsarbeidet har vi observert mykje godt læringsarbeid. Kompetanseløftet krev likevel at skulen profilerer eit endå tydelegare fokus på læring. For å få dette til, vil vi utfordre skulen til å vidareutvikle nokre få område:
· Læringsmål
Dei fleste måla vi har sett i læringsarbeidet, er mål som fokuserer på arbeidsmengd / ”gjeringsmål”. Det bør arbeidast med tydelegare læringsmål. Digital kompetanse bør arbeidast inn i nokre av læringsmåla.
· Vekeplanar/arbeidsplanar

Dei planane elevane arbeider etter er fokusert på arbeid som skal utførast – delvis som reine lekseplanar. I nokon grad gir dei rom for å kunne nytte digitale verkty, men gjennomgåande er det læraren som har gjort val for elevane. Rektor ser eit behov for å utvikle desse planane på brei basis. Dette støttar vi.

· Elevsamtalar/vurderingsarbeid

Vurderingsarbeid er styrande for læringsarbeid. Dette gjeld både elevane si eiga vurdering av eige arbeid og lærarstyrt vurdering. Elevsamtalar kan i denne samanhengen vere ein viktig reiskap for elevane sitt læringsarbeid dersom dei også utviklast til å ha eit læringsfokus. Skulen bør difor vidareutvikle elevsamtalen med omsyn til læringsmål, arbeid med læring og vurdering. Det er også viktig at elevsamtalane blir gjennomførte planmessig/regelmessig – og at det finst eit system for oppfølging av dei.
· Kompetanse
Skulen sit personale har gjennom dei siste åra opparbeid seg ein grei digital kompetanse på grunnleggjande område. Utfordringa vidare er å gjere skulen i stand til å ta i bruk eit større mangfald av digitale verkty. Dette kan til dømes gjerast ved å oppdatere enkeltlærarar/grupper av lærarar til superbrukarar på ulike digitale verkty skolen allereie har tilgang til.  

· Foreldredeltaking / informasjon

Foreldra gav utrykk for at den informasjon dei fekk gjennom skulen si heimesider og via elektronisk post var nyttig for dei. Vi meiner at elevane si læring kan styrkast ytterlegare med enda betre informasjonsflyt i heim-skule samarbeidet. Vi vil utfordre skulen til å utvikle nokre område: 

· Vekeplan på nett
Skulen bør gjere vekeplanar/arbeidsplanar tilgjengeleg på sine heimesider slik at foreldra lettare kan følgje opp læringsarbeidet til sine barn.
· Foreldresamtale med læringsinnretning
Dagens kontaktmøte har i stor grad fokus på sosiale forhold og eleven sin faglege ståstad/skår på testar m.m. Skulen bør i tillegg til desse emna sikre at kontaktmøta inneheld ei drøfting om/av læringsmål og læringsstrategiar for den enkelte elev. 
Torstein Olsen

              
Geir Henriksen
Ekstern vurderar                            Ekstern vurderar
